
Scaena Tertia.


(In agrō lātō, nocte; arbor prope fontem est; ā dextrā caverna est, ā tergō sunt silvae.)


(Thisbē intrat.)

Thisbē. Quam callidē cūstōdēs fefellī! Haec est arbor dē quā Pȳramus locūtus est. Cōnsīdam ut eum maneam. 


[Cōnsīdit; leaena ē silvīs exit.
 
Hei mihi! Quam feram illīc videō? Leaena est! Quō mē referam? In antrum illud fugiendum est.



(In cavernam fugit, vēlāmine humī relictō. Leaena ē fonte bibit; vēlāmen cōnspicit, quod deinde laniat; postrēmō discēdit.)


(Pȳramus intrat.)

Pȳramus. Fēstīnandum est mihi, nē Thisbēn fallam … Ades-ne, mea Thisbē? (Subitō vēlāmen cōnspicit.) Ecce! quid est? Nōnne Thisbēs vestem repperī, sanguine tīnctam? Et ferae alicūius vestīgia in pulvere videō. Hei mihi! Mortua est Thisbē—ego tē, miseranda, perēmī; nam hunc ad locum tē venīre iussī, neque ipse prior adfuī. Ō leōnēs, quīcumque sub hāc rūpe habitātis, meum quoque corpus dīvellite! … Immō vērō, meā ipse manū vītam effundam. (Vēlāmen tollit.) Ō vestis

